
INTRODUCIÓN 

A intención destas anotacións e suxestións que se desenvolven nas páxinas seguintes  xorden do desexo de 

que poidan resultar de utilidade ós docentes que se acheguen a  este espectáculo e resulten clarificadoras 

de todo o proceso de concepción de Xan Miñoca, incidindo especialmente nos planos escénico e musical.  

O texto posto en escena intenta recoller o espírito do teatro popular e nesta época onde reina o 

“politicamente correcto” reivindicar e actualizar a literatura de cordel e amosar a súa contemporaneidade. 

Por outra parte os textos escritos por Blanco Amor e Lorca traen con eles feridas, aínda non cicatrizadas, 

sobre o pouso que deixou a guerra civil e o exilio na cultura galega e a fractura que representou no intento 

de configurar a nosa identidade. 

 

Máis que unha unidade didáctica, é unha sinxela  proposta pedagóxica coa que complementar  a 

representación de monicreques, para desenvolver co alumnado de 3º e 4º cursos de Educación Secundaria. 

Desde Viravolta intentamos participar como axentes educativos da contorna, apoiando a tarefa educativa, 

incidindo na programación de actividades complementarias como medida en prol da igualdade de 

oportunidades que faciliten o acceso a cultura en todas as súas expresións e fomenten a reflexión sobre esta 

realidade cambiante e complexa. 

Os contidos desenvolvidos na guía didáctica contribúen á adquisición dalgunhas competencias clave como: 

- Comunicación lingüística (CCL). 

- Competencia dixital (CD). 

- Aprender a aprender (CAA). 

- Competencias sociais e cívicas (CSC). 

- Conciencia e expresións culturais (CCEC). 

 

As actividades propostas relaciónanse preferentemente coas materias de Lingua  e Literatura Galega ( 3º e 

4º cursos), Música ( 3º e 4º cursos), Educación Plástica, Visual e Audiovisual (3º e 4º cursos) e Artes Escénicas 

(4º curso).  

QUEN SOMOS? 

Viravolta títeres participou xunto a outras compañías  na década dos oitenta do proceso que supuxo o 

“rexurdimento” da arte das marionetas en Galiza. Nos máis de 30 anos de actividade a nosa produción 

escénica contén un amplo catálogo de espectáculos propios ou en colaboración con  artistas de outras 

disciplinas. 

De Viravolta títeres xorden Seisdedos dedicada a propostas de pequeno formato e Viravolta enredos dirixida 

a realizar programacións, talleres de construción e manipulación de títeres, elaboración de cabezudos e 

máscaras etc. tanto para público infantil e xuvenil como para maiores ou profesionais. 

No ano 2000 comezamos o proxecto do Museo Galego da Marioneta participado co Concello de Lalín,  as 

novas instalacións  no Pazo de Liñares permiten  desenvolver accións encamiñadas a por en valor, catalogar, 

difundir etc. esta parte do patrimonio teatral. 

 

 

 

 

QUE PROPOÑEMOS? 

A nosa proposta inclúe: 

➔ A representación de Xan Miñoca 
 

A sonada historia de Xan Miñoca, é verdade ou non? Un espectáculo de títeres de cachaporra! 

Asomámonos a un retablo cunhas marioneta de luva onde as súas paixóns e desexos están 

acompañadas polo  pianista que  en directo recrea  melodías -facilmente recoñecibles- que van 

desde o cuplé ata un motivo da banda sonora da película Misión Imposible. 

A introdución ó espectáculo realízase a través de dous exemplos da cultura popular. Un cantar de 

cegos (narración que nos retrotrae ó mundo das feiras, dos cómicos da lingua, da supervivencia) e 

unha rumba (banda sonora das festas, dos seráns, música alegre e contaxiosa) 

Cantar de cegos  

 

Señores aquí presentes, 

miñas señoras tamén 

achéguense a un pobre cego, 

que a quen o escoita entretén. 
 

Esta é a historia de Xan, 

Xan Miñoca por mal nome, 

botaporela e afouto, 

como ten que ser un home. 
 

 

E o que o perdeu para sempre, 

como adoita suceder, 

foron as sortes e as artes 

dunha moi mala muller. 
 

A muller, lercha e chufona, 

de nome Consolación, 

con vivir fronte da igrexa, 

de Deus non tiña perdón 

 

 

Rumba 

A Rumba dos amores de Consolación repítese ao longo da representación, funciona como fío 

condutor e cada unha das estrofas que a forman serven para presentar o carácter dos personaxes 

masculinos. 

 

Consola, consola sola 

 Consola, Consolación 

Consola se ti me queres 

 heiche de dar un millón 

Consola, consola sola 

Consola, Consolación 

Consola se ti me queres 

heiche dar un xamón 

 

 

 

 

 

➔ Proposta didáctica para Educación Secundaria. 

Como xa adiantamos na Introdución as actividades propostas relaciónanse preferentemente coas áreas 

de Lingua  e Literatura Galega (3º e 4º cursos), Música (3º e 4º cursos), Educación Plástica, Visual e 

Audiovisual (3º e 4º cursos) e Artes Escénicas (4º curso). Inclúense tanto actividades previas á 

representación, como de desenvolvemento posterior á función, baseadas nunha metodoloxía activa e 

flexible, adaptable ás diferentes idades, capacidades e intereses dos/as rapaces/as garantindo, así, a 

atención á diversidade do alumnado.  

QUE PROCURAMOS? 

OBXECTIVOS XERAIS 

● Achegar ó alumnado a arte dramática, concretamente a farsa. Este xénero utiliza o humor máis  

irreverente e grotesco para denunciar a realidade. 

● Contribuír ó uso da lingua galega tanto na fala como na escrita e asentala como o medio de 

expresión e explicación da realidade que habitamos. 

● Proporcionar elementos para unha análise sobre os distintos planos que converxen nunha 

representación dramática. 

● Contribuír ó coñecemento e valoración do teatro popular -de actor; de marionetas; de  obxectos- e 

das formas parateatrais como canalización da crítica social. 

● Espertar o gusto e o interese na marioneta como valor identitario e favorecer o seu coñecemento 

tanto da técnica como da expresión dramática. 

● Explorar as posibilidades creativas de distintos materiais como recursos e medios de expresión e 

comunicación de feitos, sentimentos, emocións, vivencias, fantasías, experiencias... 

 

 

OBXECTIVOS ESPECÍFICOS 

● Achegarse á figura Blanco Amor, contextualizando a súa obra dentro da literatura contemporánea e 

recoñecendo a súa militancia en prol da defensa da cultura galega.  

● Coñecer e valorar a tradición europea dos títeres de cachaporra. 

● Achegarse a farsa e os textos de autores que definiron a renovación do teatro  no século XX creando 

unha linguaxe propia para a marioneta  (Alfred Jarry, Valle Inclán, Federico García Lorca, Rafael 

Dieste, R. Alberti, Jacinto Grau, E. Blanco Amor…) 

● Recoñecer o valor dos monicreques dentro das artes escénicas.  

● Explorar ás potencialidades plásticas e expresivas dos monicreques. 

http://www.viravolta.es/

SOBRE QUE IMOS TRABALLAR?  

A historia de Galicia está ligada a palabra “diáspora”, desde finais do século XIX é un proceso continuo que 

co exilio motivado pola Guerra Civil tivo graves consecuencias para a cultura galega. A guerra civil destrúe 

todo o tecido cultural creado anteriormente. 

Neste contexto de “estar aquí e alá“... de “estar con” Risco, con Lorca ou con Castelao, Blanco Amor 

desenvolve a súa obra.  

 

- LINGUA E LITERATURA 

Á O teatro galego do exilio 

Son as cidades de  Bos Aires e México as que acollen na súa fuxida da represión a grande colonia galega. A 

cidade de Bos Aires será nese período longo - longa noite de pedra- a capital cultural de Galiza.  

Para desenvolver o contido deste punto propoñemos este texto de Xosé Luis Axeitos para a súa análise; 

escrito en castelán, deixamos ó criterio dos docentes a tradución ó galego.  

 

Las representaciones teatrales en Buenos Aires cumplen una función social primordial entre los exiliados, 

porque refuerzan sus señas de identidad basadas en el idioma y en el carácter rural de su cultura. 

Alejados, este teatro les permite contemplar un trozo de «su vida» y reforzar las amarras sentimentales 

con un mundo lejano. Es, en definitiva, la poética teatral de la emigración, que tiene sus perfiles 

ideológicos, sus horizontes propios, sus personajes peculiares, su música específica... 

Conocía esta poética teatral, Eduardo Blanco-Amor. Ya había apuntado el conflicto entre autor y público 

receptor en una reseña que había hecho de la obra de Rafael Dieste  A fiestra valdeira: 

“Hermosa pieza -prosa de gran ritmo interior, de bello sonido y pureza; tipos admirables y alentadora 

nobleza argumental- esta de Dieste. Descontado su elogio entre las gentes cultas, ¿es eficaz, tal género de 

ensayos, para la afirmación de nuestro teatro en la atención del pueblo? Sin duda, no.” 

La antinomia planteada por Blanco-Amor entre gentes cultas/gente del pueblo guarda estrecha relación 

con otras que pudieran plantearse en estos otros términos: teatro de costumbres/teatro de ideas, teatro 

de conflictos/teatro de problemas, teatro público/teatro renovador, etc. 

Condicionado por toda esta problemática se presenta el teatro gallego en el exilio. Nuestros más 

significados exiliados, Seoane, Lorenzo Varela, Rafael Dieste, Colmeiro, procedían de la vanguardia 

artística y casi todos ellos militaban en movimientos renovadores en el campo de la plástica o de la 

literatura. Y todos ellos habían bebido copiosamente en las fuentes de la cultura popular. Pues bien, en 

esta encrucijada entre la cultura tradicional y la renovadora, tiene lugar el acontecimiento teatral más 

importante del exilio, la representación de Os vellos non deben de namorarse, de Castelao, ocurrida en el 

teatro Mayo de Buenos Aires el 14 de agosto de 1941. 

La representación a cargo de la única compañía estable de teatro gallego, Maruxa Villanueva, fue dirigida 

por Castelao.  

Escribe Rafael Dieste. 

[...] mais fose como «materia prima» ou como resultado, o manifesto para nós, os espectadores, era a 

presencia dunha verdadeira comunidade teatral; e, frente a ela, outra, a dun público atento, mergullado no 

engado da peza e, no intre de aplaudila, aplaudindo tamén o que, tanto como no feito de levar a bon termo a 

súa representación, había de promesa para a comunicación galega doutro estilo. 

Parece poner Dieste el acento en esa esperanza de otro estilo que la obra de Castelao representaba en el 

exilio. Esperanza defraudada si  tenemos en cuenta que el teatro gallego en Buenos Aires, salvo 

excepciones, siguió su camino evocador y sentimental poniendo el acento en los aspectos populares y 

costumbristas que utilizaba también la obra de Castelao. 

Desde otra perspectiva, la del artista plástico, Luís Seoane contempla esta representación resaltando 

únicamente los aspectos novedosos: 

Castelao coincide con Valle-Inclán. O grande problema para o teatro coma o vé este ilustre escritor 

consiste en esceas, combinar formas novas de espectáculos. «A pasión, dixo, non ten sentido pra a nosa xente 

senón a traveso do espectáculo»,  

«Móvenos a plástica denantes que o concepto» A obra de teatro de Castelao tivo ao meu xuizo, un 

orden visual, foron seguramente primeiro as imaxes plásticas que logo foron corporizándose no total de Os 

vellos non deben de namorarse. É un artista pintor quen crea o elemento literario neste caso, e consigue o 

clima popular ao que se acompañan elementos sobrenaturaes. Esta obra, como as obras teatrales de Valle-

Inclán e de Rafael Dieste, marcan os orixes do teatro galego do porvir.” 

Y toda la crítica, al tiempo que quiere resaltar los aspectos innovadores de esta representación, silencia el 

estrepitoso fracaso de público que cosechó la obra. Y que no es otra cosa que la representación de la 

fractura entre el mundo de la emigración y el exilio por lo que a la cultura se refiere. 

La confirmación de esta fractura se produce cuando, muchos años más tarde, se representa la obra de 

Ramón Valenzuela As bágoas do demo, en el teatro Castelao, dirigida por Eduardo Blanco-Amor. Era el 

año 1964 y la protesta de Seoane, libre de la responsabilidad impuesta por la «autoridad» de Castelao, por 

la ausencia de público es contundente y sonora. 

Pero mucho antes de este estreno de la obra de Valenzuela, tenemos que reseñar toda una serie de 

acontecimientos, teatrales unos pocos y literarios los más, que marcan momentos importantes en el 

capítulo del teatro del exilio. 

Entre los segundos destaca la reedición del teatro de Rafael Dieste: en el año 1958, la obra A fiestra 

valdeira, inscrita en el afán recuperador de textos gallegos que lleva a cabo Luis Seoane. En la recién 

fundada editorial Citania, colección Mestre Mateo, verán la luz otros textos teatrales significativos: las 

obras de Isaac Díaz Pardo Midas y O ángulo de pedra, reunidas en un volumen (1958), y la de Anxel Fole, 

un escritor al que cabe considerar perteneciente al exilio interior, O pauto do demo (1958). […] 

Un episodio de gran trascendencia para discernir la dirección que nuestros dramaturgos del exilio 

quieren imprimir al teatro gallego, lo constituye la creación en noviembre de 1957 del Teatro Popular 

Galego a cargo de Eduardo Blanco-Amor. su programa, basado en el modelo del teatro Abbey en Dublín. 

Los nombres de Yeats, John O'Leary, Synge y Lady Gregory conectan así la dramaturgia del exilio con el 

caso irlandés, una vez más, rememorando a su vez el primer intento de creación de un teatro  

independiente por parte de las Irmandades da Fala. Esta misma dirección había apuntado Rafael Dieste 

en una conferencia pronunciada en el Centro Gallego y reseñada por Seoane en la misma revista. 

El Teatro Popular Galego se presenta al público con la puesta en escena de dos obras: A fantasma de 

Manuel Lugrís Freire y O cantar dos cantares de Eduardo Blanco-Amor. El final del artículo en el que se 

reseñan estas representaciones  está lleno de optimismo y fe en el futuro teatral: 

La palabra gallega fue palabra viva, se mostró una vez más que el idioma que se resiste de la falta de 

un cultivo oficial en las escuelas y en las academias, continúa siendo la conciencia colectiva de Galicia, de la 

realidad humana de los gallegos. El Teatro Popular Galego tuvo el acierto de mostrarnos con su presencia en 

una noche tres afirmaciones: la existencia de un teatro gallego con humor, mundo y características propias, 

algo que sabíamos y que últimamente había probado Rafael Dieste en una conferencia magnífica: la 

existencia potencial de una posible gran escena gallega y la comunidad real del idioma, algo que también 

sabíamos pero que continúan desconociendo los políticos centralistas. 

 

Extracto de “El teatro gallego en el exilio” de Xosé Luis Axeitos  

(Biblioteca Virtual Miguel de Cervantes) 

 

 

 

 

 

 

▪ A xeración do 25. 

Aínda que en Galicia non hai unha verdadeira escola vangardista que rache totalmente coa  tradición 

literaria, como está a suceder en Europa, a literatura e a pintura galegas experimentan un movemento de 

renovación vangardista, do redor de 1925. Hai un só manifesto, Máis Alá (1922) de Manuel Antonio e Álvaro 

Cebreiro. Blanco Amor interesouse por esta novas tendencias e baixo patróns vangardistas escribiu 

Romances Galegos (1928) e Poema en catro tempos (1933). Ademais xunto con Isla Couto fundou a revista 

Terra onde recollen as tendencias vangardistas galegas. 

▪ O teatro de Eduardo Blanco Amor: Farsas para Títeres. De Valle ás Vangardas. 

Nos anos vinte e trinta xorde en España o gusto polos títeres tradicionais como  personaxes teatrais, como 

demostran as obras de  Valle Inclán, Grau, Lorca, Arconada, Alberti …  

Dentro deste afán recuperador e por dignificar os monicreques populares de alento vangardista temos que 

destacar As Misións Pedagóxicas impulsadas por Cossío no marco da segunda República, que xorden en 

maio de 1931 coa finalidade de achegar a cultura ós sectores máis esquecidos. Da man das  Misións  

Pedagóxicas os títeres percorreron diferentes zonas rurais de España ata 1936. En Galiza foi Rafael Dieste o 

precursor do Retablo de Fantoches ou Guiñol de Misións. Dieste exerceu unha dobre función, como director 

do Guiñol e como escritor  dos textos para representar. 

As Farsas de Eduardo Blanco Amor enlazan con esta corrente que xunta o gusto pola tradición e as 

tendencias vangardistas e renovadoras do teatro. As seis obras que forman o volume están divididas en 

farsas -Romance de Micomicón y Adhelala, Amor y crímenes de Juan el Pantera e Mueriefingida y veraz 

muerte de Estoraque el Indiano- e autos  -La verdad vestida, El refajo de Celestina e Angélica en el umbral del 

cielo. 

 

 

 

▪ Xan Miñoca 

Unha re- lectura o modo de farsa (segundo o dicionario da RAG pequena peza de teatro de carácter cómico e 

grotesco) do  texto Amor y crímenes de Juan el Pantera  (Farsas para títeres de E. Blanco Amor). 

 Xan Miñoca  poderíase enmarcar como farsa de cobiza e sexo usando a clasificación de Xavier Carro para  as 

seis pezas de E. Blanco Amor que divide en dous grupos de “cobiza e sexo” e “sentimentais”.  

Os personaxes nútrense de arquetipos como O cornudo de instintos primarios, O eclesiástico avaro e 

luxurioso, O Indiano ridículo e petulante… sendo a personaxe feminino a dominadora da escena. 

 

o Xan Miñoca: fero e sanguinario 

o Consolación: moza coqueta e mentireira 

o O Padre: avaricioso e filisteo 

o Don Raqueto: vello luxurioso 

o Serafino: egoísta e interesado 

 

Estes arquetipos e esta trama son recoñecibles nas obras doutros autores entre os que propoñemos a  

Tragicomedia de don Cristobal  y la señá Rosita (Títeres de cachiporra de F. García Lorca)  e As Barbas de Sua 

Senhoria (Colecçao Teatro no Cordel de Teresa Rita Lopes)... facendo unha triangulación galega-andaluza-

portugues 

http://www.viravolta.es/


 

11 
Apdo. 185 Lalín - Pontevedra 630 166 194 
www.viravolta.es   viravolta@viravolta.es 

 

- MÚSICA 

▪ Consola, consola sola… 

Esta canción repítese ao longo da representación, crea ambiente e funciona como fío condutor. En concreto 

é unha rumba, a Rumba dos amores de Consolación e cada un  dos personaxes masculinos lle canta a súa 

versión a Consolación. 

 

Xan Miñoca… 

Consola, consola sola 

Consola, Consolación 

Consola se ti me queres 

heiche dar un xamón 

 

Don Raqueto… 

                        Consola, consola sola 

                              Consola, Consolación 

                              Consola se ti me queres 

                              heiche de dar un millón 

 

Serafino… 

Consolación, miña vida 

Consolación, miña vella 

Consola se ti me queres 

hasme de dar unha ovella 

 

O Padre… 

Consola, consola sola 

Consola, Consolación 

Consola se ti me queres 

dareiche a extremaunción 

 

A rumba galega é un dos xéneros musicais chamados cantes de ida e volta, xa que naceu en Cuba pero 

atopou moi bo acomodo entre o repertorio popular ao longo do século XIX, coas adaptacións propias ás 

agrupacións tradicionais que desde inicios do século XX van incorporando novos instrumentos. 
 

 

 

▪ A música incidental. 

A relación entre música e teatro é forte e diversa. As súas orixes remóntanse á Antiga Grecia e as culturas 

milenarias de Asia. E tamén desde os inicios as marionetas tiveron os seus acompañamentos musicais. Os 

primeiros vestixios de composicións musicais para marionetas vincúlanse coa ópera (Acciajuoli, Gluck, 

Haydn) aínda que a relación das marionetas coa música, tanto popular como ritual ou relixiosa, é 

inmemorial. 

Durante o espectáculo o pianista acompañou coa súa música as accións das marionetas en escena. A este 

tipo de acompañamento musical chamámoslle música incidental. A música incidental forma parte da  música 

escénica, xunto coa ópera,  os musicais e a danza. Pero non debemos identificar a música incidental coa 

ópera ou cos musicais, xa que nestes xéneros a música forma parte da trama sendo os propios actores os 

que interpretan o texto cantando. Realmente  a música incidental  é  a música de fondo que acompaña unha 

obra teatral e serve para subliñar  e destacar os matices dramáticos das diferentes escenas.  Pero non só  

atopamos a música incidental ligada ao teatro senón que tamén se vincula co cine, onde recibe o nome de 

banda sonora, coa televisión, cos vídeo-xogos…  

- EDUCACIÓN PLÁSTICA, VISUAL E AUDIOVISUAL/ ARTES ESCÉNICAS 

▪ As marionetas  nas artes escénicas.  

A marioneta é a gran renovadora do teatro no século XX tras un tempo determinado polo didactismo, a 

seriedade e a solemnidade na escena (XVIII - XIX).    

A obra de Alfred Jarry Ubu-roi inicia esa renovación, unha peza escrita en clave de farsa que integra todos os 

elementos propios da visión carnavalesca do mundo: a parodia, as marionetas  a burla -hai que ter presente 

que Ubú  é herdeiro directo de Polichinela-  etc. A palabra “Merdre!”  inaugura  un novo teatro. 

A través do xénero da farsa recorremos esa revolución en Europa non exclusivamente das artes escénicas. A 

farsa tradicional conecta coas teorías teatrais máis vangardistas por vía  da marioneta, títere, monicreque… 

unha fórmula dramática renacida con brillantez. Desde as tendencias de recuperación arcaizante ata a 

deformación valleinclánesca, atopan no monicreque un medio de expresión privilexiado.   

 

 

Á A tradición  europea dos títeres de cachaporra: de Polichinela a Barriga Verde 

Os títeres populares de cachaporra forman parte dunha tradición europea antiquísima, posiblemante con 

orixes na  Grecia Clásica. Pero foi coa Commedia dell’Arte, coa renovación de personaxes e tramas, cando 

estes monicreques acadan grande éxito e comezan a espallarse desde Nápoles por toda Europa, adaptando 

os personaxes a cada territorio: así nace o Pulcinella italiano, o Polichinelle francés, o Punch inglés, o Dom 

Roberto portugués, o Don Cristóbal español… e os Cristovos galegos e máis adiante  Barriga Verde.  

O Xan Miñoca bebe desta tradición que os titiriteiros levaron polas feiras na que se inspira Blanco Amor para 

escribir Farsas para Títeres.  Como subliñamos anteriormente  os personaxes son arquetipos trazados a 

brochadas, facilmente recoñecibles na súa clase social, no carácter e no seu particular código moral. 

 

- CONTIDOS TRANSVERSAIS EN TODAS AS ÁREAS 

▪ Fomento da utilización de diferentes fontes e soportes para obter, seleccionar e relacionar informacións 

relevantes con sentido crítico. 

▪ Actitude de cooperación e de respecto en situacións de aprendizaxe compartida. 

▪ Introdución ao uso das bibliotecas do centro e da aula, como un medio máis de aproximación á literatura 

e como espazo privilexiado de recursos para a diversión e para o coñecemento. 

▪ Fomento da igualdade entre as persoas, superando os prexuízos e aprendendo a resolver os conflitos de 

xeito pacífico, desde unha perspectiva crítica e responsable. 

http://www.viravolta.es/

QUE PODEMOS FACER? 

A. ACTIVIDADES DE INICIO 

Actividades para 3º e 4º 

MÚSICA 

¶ Onde está a música?: Remuíño de ideas  sobre os momentos e lugares onde os rapaces poden 

escoitar música, facendo notar que a música está presenta nas nosas vidas en multitude de 

contextos e momentos, aínda que non sexa de xeito intencionado, como cando vemos unha 

película, a televisión ou xogamos a un vídeo xogo.  

 

 

MÚSICA/ ARTES ESCÉNICAS 

¶ Imaxes + música: Análise en gran grupo  de fragmentos  de bandas sonoras de películas 

propostas entre todos. (Suxerimos Os paxaros, A quenlla, Dous homes e un destino, O Golpe, 

Benvido Mr Marshall, A band apart...). 

 

 

 

CONTIDO TRANSVERSAL 

 

¶ Repaso das normas de comportamento nas actividades complementarias do centro... esas 

cousas que non sobra recordar... 

 

 

 

 

 

http://www.viravolta.es/


 

14 
Apdo. 185 Lalín - Pontevedra 630 166 194 
www.viravolta.es   viravolta@viravolta.es 

 

 

B. ACTIVIDADES DE CONTINUACIÓN 

LINGUA E LITERATURA 

Actividades para 3º e 4º 

● Posta en común sobre Xan Miñoca: en gran grupo faredes un repaso do visto na función, das 

vosas impresións e opinións... 

 

● Triangulación Galicia- Andalucía- Portugal:  a farsa de Blanco Amor garda similitudes con outras 

farsas. Non esquezamos que beben do popular, de tramas e personaxes case universais. Para 

esta ocasión propoñémosvos que fagades unha revisión comparativa de tres farsas de latitudes 

distintas, Galicia, Andalucía e Portugal…   Amor y crímenes de Juan el Pantera de Blanco Amor,  

Tragicomedia de don Cristobal  y la señá Rosita de Lorca  e de As Barbas de Sua Senhoria, de 

Teresa Rita Lopes). Empezade coa lectura dramatizada dos textos ou dalgúns fragmentos en 

gran grupo. Logo, en pequenos grupos ide establecendo similitudes e diferenzas entre as tres 

farsas. Propoñemos que analicedes o lugar (real ou imaxinario?, rural ou urbano?) o tempo 

(explícito ou implícito? que pistas da o autor/a?), a acción (breve resumo da presentación, do 

nó e do desenlace; comentade que vos parece o emprego da violencia na resolución dos 

conflitos, etc), os personaxes (cantos hai?, cantos masculinos? cantos femininos? quen é o 

heroe? describídeo con tres adxectivos; o personaxe feminino?  describídeo con tres adxectivos, 

os demais personaxes? describídeos con tres adxectivos…). Por último expoñede as vosas 

conclusións e as similitudes e diferenzas entre as tres farsas. 

 

● Consolación, por Consolación: Ao comezo da función a muller que escoita ao Cego o seu 

romance alporízase porque recoñece a historia, ela é Consolación e non está de acordo coa 

versión que dos feitos da o Cego, Xan Miñoca.  A partir da análise dos personaxes da actividade 

anterior, continuade traballando en grupos para afondar nos tópicos sexistas  que definen a 

todos os personaxes, tanto femininos como masculinos, das tres farsas. A continuación 

reflexionade en como sería a historia de Xan Miñoca se a contase Consolación. 
 

http://www.viravolta.es/

Actividade para 3º  

● Pescuda sobre xéneros e subxéneros: os textos teatrais caracterízanse, como os narrativos, en que 

presentan unha acción. Pero como ben sabedes nos textos dramáticos non hai narrador: son os 

personaxes os que desenvolven a acción por medio de diálogos. A partir desta definición xeral os 

textos dramáticos van adquirindo particularidades que fan que xurdan os subxéneros teatrais. 

Propoñémosvos que en pequenos grupos fagades unha pescuda sobre os diferentes subxéneros 

atendendo ao ton da acción (traxedia-comedia-drama),   a recreación culta ou popular e os 

xéneros menores (entremés, sainete, farsa), teatro de actor e teatro de monicreques… Non vos 

esquezades de poñer exemplos! 

 

 

 Actividade para 4º  

● Panel integrado sobre a xeración do 25: entre todos, ca guía do/a profesor/a deberedes 

facer un bosquexo dun mapa conceptual sobre xeración 25, nos que que se recollan items chave 

como vangardas, poesía, teatro, pintura, exilio, Manifesto Máis Alá, Blanco Amor...  

A continuación, en grupos de traballo,  deberedes coordinarvos e organizar o traballo para que 

cada grupo encha de contido unha parte do mapa conceptual (non vos esquezades de empregar 

imaxes!). Cando rematedes presentade de xeito conxunto e ordenado os traballos dos grupos.   

MÚSICA 

Actividades para 3º e 4º 

●  Rumba dos amores de Consolación: Esta canción repítese ao longo da representación, crea 

ambiente e funciona como fío condutor. Propoñémosvos que analicedes en gran grupo o ritmo, 

a melodía, a harmonía e os matices desta canción. 

 

● Consola, consola sola…: tras a actividade queremos que saquedes entre todos a partitura da 

Rumba dos amores de Consolación para que a poidades tocar, cantar e  bailar! 

 

● Cambio de letra: cada unha das estrofas da Rumba dos amores de Consolación serven para 

presentar o carácter dos personaxes masculinos. Atrevédesvos a inventar estrofas novas? 

Xuntádevos en pequenos grupos e a ver que vos sae. 

 

● Pescuda dos “cantes de ida e volta”: a rumba é considerada un cante de ida e volta porque 

naceu en Cuba e dan man dos emigrantes chegou a Galicia (e outras zonas de España) onde se 

adaptou con moito éxito as nosas agrupacións e se integrou no repertorio popular. Temos 

varios exemplos:  Rumba de Eo, Rumba de Mallou, Rumba de Cerqueira, Rumba de Anxeriz, 

Rumba de Vergara, Rumba de Juanito do Carballal, la Rumba de Pucho, Rumba Sabeliña…. 

A partir de audicións e da busca activa de información propoñémosvos que pescudedes na 

rumba e noutros cantes de ida e volta , o seu arraigo en Galicia e noutras zonas de España, as 

similitudes e diferenzas da rumba galega e da rumba flamenca... 

ARTES ESCÉNICAS  

Actividades para 4º  

●  Cineforum “Morreu o demo… acabouse a peseta”:  Xan Miñoca é un espectáculo de  títeres de 

cachaporra. Propoñemos que vos mergulledes no mundo do monicreque popular a partir dunha 

actividade de cineforum deste documental dirixido por Pedro Solla e producido por Tintimán 

Audiovisual. O documental amosa o proceso de recuperación da barraca de Barriga Verde por 

parte dos membros da compañía Viravolta. Ao longo da súa investigación conversan cos 

descendentes da familia Silvent, creadores do personaxe de títeres de luva, así como con outros 

marionetistas europeos. Ademais realízase un achegamento ao títere de luva galego, e á 

tradición europea da que fai parte. 

 

● Creación dun “Retablo de Fantoches”: propoñémosvos que en gran grupo escribades ou 

adaptades unha farsa para marionetas e construades a escenografía e as marionetas ao gusto 

das vangardas tal e como fixeron autores destacados coas Misións Pedagóxicas. Podedes 

inspirarvos en Dieste, Alberti, etc. para a parte dramática e para a parte plástica nas marionetas 

de Maruja Mallo, Alexander Calder, Paul Klee e de Emmy Hennings. 

 

 

 

 

 

EDUCACIÓN PLÁSTICA  

Actividades para 3º e 4º 

● Retratos dadaístas  de Xan Miñoca: o dadísmo é unha das vangardas de principios do século XX. 

Este movemento defínese por ir contra dos canons da arte, de feito os/as artistas dadaístas o 

definían como a anti-arte, apelaban a unha liberdade creadora total, a utilización de materias 

pouco comúns …  

http://www.viravolta.es/

Unhas das técnica que máis empregada polos dadístas era o collage. Despois de ver obras de 

Hannah Höch, Jean Arp, Toyen, Picabia… como fonte de inspiración, teredes que facer vós os 

vosos retratos-collages dos personaxes de Xan Miñoca, intentando caracterizalos moi ben e 

empregando materiais diversos. 

Xan Miñoca: fero e sanguinario 

Consolación: moza coqueta e mentireira 

O Padre: avaricioso e filisteo 

Don Raqueto: vello luxurioso 

Serafino: egoísta e interesado 
 

● Cartafol de  artistas galegos no exilio: en pequenos grupos pescudade nas figuras de   Ángel 

Botello, Castelao, Manuel Colmeiro, Isaac Díaz Pardo, Eugenio Granell, Maruja Mallo, Luis 

Seoane, Arturo Souto… e outros artistas galegos que viviron exiliados. Logo, a partir de imaxes 

de obras de cada un deles que vos gusten especialmente, facede un cartafol no que recollades 

algunhas notas bibliográficas, trazos da súa obra… Ao rematar compartide os cartafoless cos 

demais grupos e facede unha posta en común final para recoller as conclusións sobre o traballo 

realizado. 
 

● Fotografía de vangarda: neste país temos a honra de poder presumir dun dos mellores 

fotógrafos das vangardas, José Suárez. Propoñémosvos que pescudedes nesta figura e fagades 

unha análise pormenorizada dalgunhas das súas imaxes. 

● Videoforum de Galicia: esta curta documental doutro autor galego -neste caso cineasta- de 

vangarda… exiliado … Propoñemos que fagades unha pescuda sobre o autor  e a curta para a 

continuación  proxectar  Galicia (1936) https://www.youtube.com/watch?v=qPyc_I-vW2Y 
 

● Outras actividades complementarias…: visitas a Fundación Luis Seoane na Coruña,  ao Museo 

Marco de Vigo…  

 

 

http://www.viravolta.es/

COMO IMOS VALORAR? 

Para facer a avaliación da guía didáctica  tanto profesores/as como alumnos/as valorarán: 

- Grao de consecución dos obxectivos 

- Participación 

- Interese amosado 

- Satisfacción 

- Impacto 

 

Por unha parte, poñerase a disposición do profesorado unha escala de valoración e, para a 

avaliación feita polos rapaces/as, propoñemos a dinámica do felicito, critico e propoño. 

 

 

 

 

 

 

 

 

 

¡Veñan todos! A farsa é curiosa 

o enredo comprensible; 

a música deliciosa 

e a moral… moi admisible! 

Tomás Borras, Fantochines 

